Teixugo S.Coop.

DA CONSERVACION A RECONOQUISTA

O centro de acollida de visitantes e o lago Castifieiras.

Hai xa 20 anos un grupo de persoas
que naquel tempo formabamos o Grupo
de Educacion Ambiental LANDRA come-
zamos, tan xovenes como inconscientes, a
posta en marcha da Aula da Natureza de
Cotorredondo. Non ¢ frecuente, especial-
mente neste pais, que un equipamento de
Educacion Ambiental, un proxecto educa-
tivo comprometido e o equipo que o
desenvolve sobrevivan duas décadas, polo
que parece pertinente facer memoria e, se
cadra, celebrar estas duas décadas de
resistencia.

A Aula da Natureza de Cotorredondo
esta situada no Parque da Natureza do
Lago Castifieiras, no centro da Peninsula
do Morrazo (Pontevedra). Nas suas orixes
este espazo foi desefiado como unha area
recreativa, considerada a maior de Galiza
tanto pola sua extension como polo seu
nivel de utilizacion e afluencia de visitan-
tes. Os terreos son propiedade das comu-
nidades de montes das tres parroquias
lindantes e pertencen aos concellos de
Marin e Vilaboa. A sua xestidn correspon-
de @ Xunta.

O Parque forma unha complexa rede
de microsistemas forestais heteroxéneos
con grande presenza de especies exoticas
estruturados arredor do lago e os regatos
que o alimentan, dando lugar a un espa-
zo singular, semellante a unha illa no
medio dun mar ocupado polos monocul-
tivos produtivistas de pifieiros e, sobre
todo, eucaliptos. Neste momento ocupa
unha extension de mais de 50 Ha.

A Aula foi a primeira vivenda do axen-
te forestal da zona, pechada tras a cons-

trucion dunha nova vivenda. Permaneceu
sen uso durante anos ata que foi habilita-
da como Aula de Natureza no ano 1988.
Conta cunha sia, un porche de entrada e
un pequeno almacén.

No ano 2007 a Comunidade de
Montes de Vilaboa cedeu aos xestores do
Parque a cabana situada a beira do lago,
que contivo hai anos as piscinas para cria
de troitas, onde se atopa na actualidade o
Centro de Visitantes e Punto de
Informacion Ambiental do Parque da
Natureza.

O PROXECTO EDUCATIVO

O Proxecto educativo da Aula da
Natureza de Cotorredondo inicia o seu
andar no mes de maio de 1.989, sendo
daquela a unica instalacion permanente
de Educacion Ambiental coa que contaba
a Administracion galega. Parte das per-
soas que conforman na actualidade o
equipo educativo de Teixugo Sociedade
Cooperativa foron as responsabeis da pro-
posta e desenvolvemento do Proxecto
educativo e interpretativo.

Orixinalmente, o proxecto educativo,
condicionado polo contexto e a vision da
€poca, centrabase en aspectos naturalis-
tas, tendo como obxectivo a "sensibiliza-
cién para a conservacion da natureza”,
empregando como recurso didactico o
contraste entre a zona repoboada con
especies autoctonas e os monocultivos
colindantes. Paralelamente desenvolvia-
mos o proxecto educativo do Centro de
Recuperacién de Fauna Silvestre. Os des-
tinatarios e destintarias prioritarios eran

nenos e nenas de ensino primario, ainda
que tentando implicar no proceso aos
seus pais, nais e mestresfas. Xa daquela
tilamos a intuicion de que non eran pre-
cisamente os rapaces € rapazas 0s maio-
res responsabeis da degradacion ambien-
tal.

Pero o proxecto educativo nin era, nin
podia ser, un documento pechado, nin se
podia desenvolver illado do espazo. A
Aula e o Parque atopanse inmersos nun
contexto dinamico e complexo que evolu-
ciona e condiciona as diferentes actua-
cidns que se propofien nel. O proxecto
educativo tifa que avaliarse, medrar, evo-
lucionar, e ser revisado paralelo ao crece-
mento e a evolucion do espazo. De feito
os proxectos educativo e interpretativo xa
van pola sua cuarta revision.

Decidiuse dar un paso adiante, rexe-
nerar o contorno, empezando pola retira-
da dos monocultivos para, gradualmente,
devolverlle a vexetacion orixinal.
Paralelamente iniciouse o proceso de
converter o Lago Castifieiras nunha darea
de refuxio para flora e fauna silvestre
como unha transgresion da triste norma
que “artificializa” os espazos naturais... Al
“naturalizamos” un lago artificial.
Pédense reconquistar espazos degrada-
dos. O eixo transversal do proxecto edu-
cativo céntrase en que é posibel (ainda
que complexo) a coexistencia entre
humanidade e natureza. Esta evolucion
tamén nos levou a deixar de empregar a
fauna en catividade existente con fins
educativos, de feito os antigos peches
cinexéticos xa non tefien animais en
cadea perpetua nin facemos actividade
algunha no interior do Centro de
Recuperacion de Fauna Silvestre.

E de resaltar que, tal e como se reco-
menda na revision da Estratexia Galega
de Educacion Ambiental, e insiste a nova
Carta de Calidade dos Equipamentos de
Educacion Ambiental, estes vinte anos de
actividades educativas e interpretativas
non s6 non supuxeron unha merma na
biodiversidade do contorno, senén que
sufriu unha esperanzadora progresion.

No Parque da Natureza atopase
tamén a necropole megalitica de “Chan
de Castifieiras”, no que se encadran cata-

logados sete tumulos funera-
rios cunha datacion
media de 5.500 anos
de antigliidade. A
mamoa mais
sobresainte
deste xacemen-
to, denominada
"“Mamoa do
Rei", sufriu
como as res-
tantes un proce-
so constante de
expolio e abando-
no, con destruccion e
desaparicion de moitos
dos seus ortostatos perime-
trais e o conseguinte afundi-
mento da sua cuberta. Este conxunto
megalitico foi incluido en 1993 na oferta
das actividades educativas da Aula de
Natureza. Tras azarosas xestions, a
“Mamoa do Rei" foi reconstruida e na
actualidade tamén estan a restaurarse as
demais. Paralelamente na zona do xace-
mento, cuberta por monocultivo de euca-
lipto, fixose unha repoboacion restituindo
a vexetacion orixinal existente na época
en que se data a necropole que explica e
contextualiza a relacion entre a humani-
dade e o seu contorno.

Durante o periodo inicial da Aula
compaxinabamos os aspectos naturalistas
con elementos de ecoloxia urbana, ener-
xia e xestion (pois daquela estes obradoi-
ros non estaban moi desenvolvidos no sur
do pais). Neste senso, a Aula de
Cotorredondo foi un dos primeiros equi-
pamentos publicos no que se desenvolve-
ron unidades didacticas sobre reducion e
reciclaxe de distintos elementos, obradoi-
ros de enerxias renovabeis, divulgacion da
recuperacion de fauna silvestre, interrela-
cion de natureza e patrimonio arqueold-
xico, etc.

DESTINATARIOS/AS

Os axentes sociais destinatarios da
oferta educativa tamén evolucionaron, e

Actividades educativas para toda a sociedade.

Mamoa do. Rei,

identidade.

ainda que seque
sendo a poboacion escolar a que maiori-
tariamente demanda as actividades, ten-
tamos traballar con colectivos de persoas
adultas, especialmente con aqueles acto-
res mais determinantes para afrontar a
crise ambiental. Foi un dos primeiros
lugares en Galiza no que se desefiaron e
realizaron actividades practicas especifi-
cas para colectivos cos que non resultaba
usual desenvolver actividades didacticas
na natureza (persoas con cegueira, autis-
tas, sindrome de Down), asi como progra-
mas de actividades para preescolares e
escolas infantis, programas para a 32
idade, colectivos de amas de casa e aso-
ciacions de mulleres rurais ou aulas de
alfabetizacion de adultos.

Gustanos o intercambio de experien-
cias e cofiecer e compartir outras realida-
des, deste xeito realizanse periodicamen-
te visitas de centros e grupos de diversos
paises (Portugal, Franza, Bélxica, Estados
Unidos), que se unen &s frecuentes visitas
desde outras provincias e comunidades do
Estado. Desde o seu comezo, pasaron pola
Aula de Cotorredondo mais de 65.000
participantes nas actividades educativas,
organizados en 3.000 grupos. En 1.999
Teixugo S.Coop. comezou a xestionar

Chan de\

Castifneiras, 5.500 anos de

durante as fins de semana e no veran o
Centro de Acollida de Visitantes. A par-

tir dese primeiro ano os dias de

apertura foronse ampliando ao
resto do ano. Nestes 10 anos,

achegaronse ao Centro de

Visitantes maiss de 23.000
persoas.

TECENDO REDES

Formamos parte das
principais redes estatais e
galegas de equipamentos de
Educacion Ambiental (Rede
Galega de Equipamentos de EA,
Grupo de Traballo da SGEA,
Seminario Permanente de
Equipamentos de EA do CENEAM). O feito
de formar parte destes proxectos implica
un compromiso polo establecemento dun
control de calidade en todo o traballo,
desde o desefio dos proxectos ata a reali-
zacion das actividades. Dentro destas
redes, o equipo técnico de Teixugo
S.Coop. colaborou na redaccién da nova
Carta de Calidade para os Equipamentos
de EA para a Consellaria de Medio
Ambiente, participou no capitulo de
Equipamentos do Proxecto Fénix (Estudo
da Educacion Ambiental en Galiza, por
encargo da D.X. de Desenvolvemento
Sostibel), no asesoramento ao Seminario
Permanente de Equipamentos de EA en
materia de profesionalizacion dos equipos
educativos e na calidade dos proxectos.

OS RETOS

Para o Parque da Natureza iniciase o
proceso de ser declarado Espazo Natural
Protexido. O proxecto educativo medrara
e alimentarase dese proceso. As persoas
que formamos Teixugo S.Coop. mantemos
0 compromiso € a militancia ecoloxista,
non € pouco reto sobrevivir con este com-
promiso, € xestionamos a nosa empresa
con criterios éticos. Eses seguen a ser os
retos.

+info: www.cotorredondo.net
www.teixugo.com

Aula de natureza de Cotorredondo no seu contexto.

